
PEMBERITAHUAN PERTANYAAN BERTULIS DEWAN RAKYAT
MESYUARAT KEDUA, PENGGAL KETIGA

PARLIMEN KEEMPAT BELAS

PERTANYAAN : BERTULIS

DARIPADA : YB TUAN CHAN FOONG HIN

KAWASAN : KOTA KINABALU

SOALAN NO. 95

minta MENTERI KERJA RAYA menyatakan secara terperinci maklumat-

maklumat bagi kesemua 11 pakej untuk Lebuhraya Pan Borneo di Sabah

yang telahpun dianugerahkan sehingga ke kini dan seharusnya disiapkan

sebelum 2023 seperti berikut lokasi (nyatakan koordinat GPS), berapa

jaraknya, kos pembinaan, tarikh mula dan tarikh siap dan nama

kontraktor.

JAWAPAN

Tuan Yang Di-Pertua, 

 

Sebagaimana Ahli Yang Berhormat sedia maklum, sehingga kini

sebanyak 11  pakej kerja telah dibuat pelantikan kontraktor dan

memulakan kerja-kerja pembinaan di tapak bermula pada tahun 2016 dan

dijangka akan siap sepenuhnya pada tahun 2022. Perincian bagi setiap

pakej kerja tersebut adalah seperti berikut:

 

1) Pakej dari Sindumin ke Melalia 4°57'N 115°30'E (28.4 km) dengan kos

sebanyak RM669 juta oleh kontraktor Juta Hajat – Kumpulan Kemajuan

K.K. (Sabah) JV. (Tarikh Mula: 15 Mei-2017; Tarikh Siap: 03 Disember

2021);

 

2) Pakej dari Melalia ke Beaufort 5°16'N 115°39'E (32.9 km) dengan kos

sebanyak RM906 juta oleh kontraktor Expowarisan Konsortium Sdn. Bhd. 

(Tarikh Mula: 23 Mei 2018; Tarikh Siap: 03 Disember 2022);

 

3) Pakej dari Beaufort ke Bongawan 5°24'N 115°45'E (23.4 km) dengan

kos sebanyak RM477 juta oleh kontraktor Tanah Permai Sdn. Bhd.

(Tarikh Mula: 23 Mei 2018; Tarikh Siap: 03 Ogos 2022);

 

4) Pakej dari Bongawan ke Papar 5°32'N 115°51'E (23 km) dengan kos

sebanyak RM562 juta oleh kontraktor Pembinaan Kekal Mewah Sdn. Bhd.

(Tarikh Mula: 23 Mei 2018; Tarikh Siap: 03 Julai 2022);

 

5) Pakej dari Papar ke Donggongon 5°41'N 115°55'E (11.7 km) dengan

kos sebanyak RM323 juta oleh kontraktor Akif Jaya Sdn. Bhd. (Tarikh

Mula: 31 Julai 2016; Tarikh Siap: 03 November 2020);

 

6) Pakej dari Putatan ke Inanam 5°53'N 116°02'E (19.5 km) dengan kos

sebanyak RM913 juta oleh kontraktor Pembinaan Azam Jaya Sdn. Bhd.

(Tarikh Mula: 15 Januari 2018; Tarikh Siap: 03 Mei 2022);

7) Pakej dari Inanam ke Sepanggar 6°02'N 116°09'E (9.9 km) dengan kos

sebanyak RM449 juta oleh kontraktor Perwira Progresif Construction Sdn.

Bhd. (Tarikh Mula: 15 Januari 2018; Tarikh Siap: 03 April 2022);

 

8) Pakej dari Sepanggar ke Bulatan Berunggis 6°04'N 116°10'E (11.7 km)

dengan kos sebanyak RM548 juta oleh kontraktor Sinkong Fleet JV Sdn.

Bhd. (Tarikh Mula: 23 Mei 2018; Tarikh Siap: 03 September 2022);

 

9) Pakej dari Pituru ke Rampayan Laut 6°21'N 116°20'E (32.2 km) dengan

kos sebanyak RM554 juta oleh kontraktor Kontraktor Jutawan Kaya JV

Sdn. Bhd. (Tarikh Mula: 06 Jun 2018; Tarikh Siap: 03 Ogos 2022);

 

10) Pakej Lahad Datu Bypass 5°02'N 118°16'E (6.9 km) dengan kos

sebanyak RM158 juta oleh kontraktor BHO Sdn. Bhd. (Tarikh Mula: 07

Disember 2016; Tarikh Siap: 03 Julai 2020); dan

 

11) Pakej dari Mile 32 ke Kampung Lot M 5°45'N 117°45'E (18.1 km)

dengan kos sebanyak RM493 juta oleh kontraktor Sri Jutaya Sdn. Bhd.

(Tarikh Mula: 02 Mei 2017; Tarikh Siap: 03 Ogos 2021).

 

Sekian, terima kasih.


